
Naradakritashiva Stuti Evam Shivaprakatya

నారదకృతాశివస్తుతిః ఏవం శివప్రాకట్య

శివ శివ భవ హర దేవశాసన నగశర పాహి దయాకటాక్షసారైః  ।
భవ భవజనితాం రుజం హరాశు ప్రమథాధీశ్వర  వీర ధీర పాహి ॥ ౩౫॥
శివ శివ దహనాబ్జమిత్రసోమప్రకటవిలోచన    కృత్తివాస శమ్భో ।
తవ శివ కృపయా స్మరాన్ధకారే  భవ భవశమనాద్భయం న చైవ  ॥ ౩౬॥
హరగిరిసుతయా సదోపకణ్ఠ ప్రబలగరాశన  నీలనీలకణ్ఠ ।
హృదిభవయమినాం కిలోపకణ్ఠ ప్రథితమహోరగభోగశోభికణ్ఠ  ॥ ౩౭॥
హర హర శమనైకభీతిజాతం  హర హర భవజాతఘోరదుఃఖమ్ ।
హర హర పాపమపాకురుష్వ శమ్భో హర హర మురజిత్సుపూజితాఙ్ఘ్రే  ॥ ౩౮॥
శమ్భో శఙ్కర చన్ద్రశేఖర  దయాసారామరాధీశ్వర
పాపాపారజలాబ్ధిశోషణమహాబాడవ్యవహ్నే  శివ ।
కాన్తార్ధాకృతిశోభితాఙ్గ  కమలాకాన్తాక్షిపూజ్యాఙ్ఘ్రిక
విశ్వేశానవిధిప్రచణ్డశిరసాలగ్నప్రయాణే    హర ॥ ౩౯॥
శూలప్రోత్థితదక్షవక్షహరణ   త్ర్యక్షామరాధీశ్వర
పాహీమఞ్జనమర్భకం  తవ విభో భావైకలభ్యప్రభో   ।
గానం తే శ‍ృణు నారదస్య హి ముఖాద్వీణాక్వణన్మఞ్జులమ్
(గానం సంశ‍ృణు దేవ నారదముఖాద్వీణాక్వణన్మఞ్జులమ్ )

భో భో దేవవర ప్రసీద  భగవన్దృష్టిం   కృపాయాః కురు ॥ ౪౦॥
- -

గానాన్తే నారదముఖాద్వీణాక్వణనమఞ్జులమ్  ।
శ్రుత్వైవం   నన్దికేశాద్యా  గణాశ్శభోర్మహాత్మనః ॥ ౪౧॥
వ్యజిజ్ఞిపంస్తేదేవాయ   శఙ్కరాయ మహాత్మనే ।
ప్రణమ్ప  నన్దికేశోఽపి  పిధాయాస్యం కరేణ వే ॥
ఉవాచ దేవం వరదం ప్రసన్నాస్యం  త్రిలోచనమ్  ॥

- -

నన్దికేశ్వరః  -
శమ్భో శఙ్కర ధూర్జేటే  త్రిణయనాపారవ్యథాం  సంహర
పారావారమహాప్రభావ  జగతాం వ్యాపారసారాదర ।
త్వన్నామామృతధారయా జగదిదం ప్రాప్తస్తవేశాన్తికమ్  
సమ్భావ్య ప్రమథాధినాథ  పదవీం ద్రష్టుం   పదాబ్జం  తవ ॥ ౪౩॥
ద్వారే తిష్ఠతి  వారితస్సహి మయా కిఞ్చాజ్ఞయాశుప్రభో 
దేవాజ్ఞావసరేణ  తం గమయితుం దివ్యం మునిం నారదమ్ ।
త్వత్పాదామ్బుజలోలమిష్టమనసం  సర్వైర్విశిష్టాన్తరమ్  
భక్తిజ్ఞానవిరక్తిశాలిసుఖితః   పాదో దిదృక్షుః ప్రభో  ॥ ౪౪॥
(భక్తిజ్ఞానపురస్కృతస్తవపదద్వన్ద్వావలోకోత్సుకః  ) ॥ ౪౪॥
- -

నన్దికేశవచశ్శ్రుత్వా  కటాక్షాగ్రేణ  శఙ్కరః ।
సంజ్ఞాం  చక్రేఽఖిలేశ్ఞానో   నారదాగమనం ప్రతి  ॥ ౪౫॥
నారదోఽపి చ దేవేశం నతా తుష్టావ  హిర్షితః  ।
శిపివిష్టం  మహాదేవమష్టాకృతిమనోహరః  ॥ ౪౬॥
- -

నారదః -
జయ జయ దేవ మహేశ ధూర్జటే  జయజయ విశ్వవిధాన దక్షశిక్ష ।
జయ జయ విశ్రుతవేదగీతకీర్తే  జయ జయ భక్తజనార్పితైకభుక్తే  ॥ ౪౭॥
జయ జయ భగవంస్తపఃక్రియాణాం  ఫలదానోన్ముఖ పఞ్చవక్త్ర శమ్భో ।
తవ శివ భగవన్పదాబ్జయుగ్మమభిపూజ్య  స్వహృదా తపైకరాశిః  ॥ ౪౮॥
- -

మునిరాస్తే హిమవన్నగోర్ధ్వమౌలౌ  తవ దివ్యామృతదేహలోకతైకతర్షః   ।
ఇత్థం  నారదవాక్యేన జాతహర్షో మహేశ్వరః ।
జైగీషవ్యం  యయో ద్రష్టుం   నానాగణవరైర్వృతః  ॥ ౪౯॥
- -

ఆరుహ్య శాక్కరం దివ్యం నానాలఙ్కారభూషితమ్ ।
నానాగణముఖోద్గీతవాద్యవృన్దకృతారవమ్   ॥ ౫౦॥

2 sanskritdocuments.org



నారదకృతాశివస్తుతిః ఏవం శివప్రాకట్య

ఛత్రచామరహస్తైశ్చ   పతాకావిధృతైర్గణైః    ।
ఉమయా స్కన్దహేరమ్బనన్దిభృఙ్గిగణావృతః    ॥ ౫౧॥
క్షణేన హిమవన్మౌలిమాజగామ మహేశ్వరః ।
మునిభిర్గణముఖ్యైశ్చ   మన్దస్మితమనోహరః  ॥ ౫౨॥
ఉద్యచ్ఛాఙ్కధవలధావల్యాఙ్కసమప్రభః  ।
గఙ్గాతుఙ్గతరఙ్గౌఘమౌలిద్యుతివిరాజితః    ॥ ౫౩॥
- -

దృష్టా తం మునిమేకాగ్రమానస  స మహేశ్వరః ।
దయాకటాక్షామృతసిన్ధువర్షైర్వల్మీకభూతమ్మునిమావవర్ష   ।
స చోత్థితో  దేవవరం ప్రణమ్య  తుష్టావ  చాష్టాకృతిమప్రమేయమ్   ॥ ౫౪॥
- -

॥ ఇతి శివరహస్యాన్తర్గతే  మాహేశ్వరాఖ్యే నారదకృతాశివస్తుతిః ఏవం శివప్రాకట్య  ॥
- ॥ శ్రీశివరహస్యమ్  । మాహేశ్వరాఖ్యః ప్రథమాంశః  । అధ్యాయః ౫ -

జైగీషవ్యప్రసాదకరణమ్   । ౩౫-౫౪॥

- .. shrIshivarahasyam . mAheshvarAkhyaH prathamAMshaH . adhyAyaH 5 -

jaigIShavyaprasAdakaraNam . 35-54..

Notes:

Muni Nāradaమునినారద eulogizes Śivaశివ, wishing to see Him. Śivaశివ; being apprised
of the same by Nandikeśvara నన్దికేశ్వర , manifests His Divine Appearance mounted on

Nandi నన్ది and accompanied by Umā ఉమా, Herambaహేరమ్బ, Skanda స్కన్ద and His

gaṇa-s గణాః .

